
      

 

 

                                                                                  

ᑐᓴᕋᑦᓴᑎᒍᑦ 

                                                                                                                                        

                                                              
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 

 

ᐃᓱᓕᓂᖓ ᐃᓂᕐᕋᓂᐅᑉ, ᐱᒋᐊᕐᓂᖓ ᓄᑖᖅ 

 

ᑰᑦᔪᐊᖅ, ᑯᐯᒃ – ᐅᑦᑑᐱᕆ 6, 2017 – ᖃᓄᐃᓕᕐᐱᑖ? 2017 ᐃᓗᓯᕐᒥᒃ ᖃᐅᔨᓴᕐᓂᖅ 
ᐱᔭᕆᕐᓂᖁᖅ. ᐃᓱᓕᒋᕗᖅ ᐱᓇᓱᐊᕈᓯᓂᒃ ᓯᑕᒪᐅᔪᖕᖏᒐᕐᑐᓂᒃ ᐃᓂᕐᕋᓂᕕᓂᖅ ᖃᐅᔨᓴᕐᓂᐅᓱᓂ ᑎᒥᒃᑯᑦ 
ᐃᓱᒪᒃᑯᑦ ᖃᓄᐃᓕᖓᓕᕐᓂᖏᓐᓂᑦ ᐃᓄᖁᑎᖏᑦ ᓄᓇᕕᒻᒥ ᓄᓇᓕᖏᓐᓂ, ᐃᑲᔪᕐᓯᓂᐊᕐᑐᑦ 
ᖃᓄᐃᓕᖓᓂᕐᒥᒃ ᓄᐃᑦᓯᒍᑎᐅᓗᓂ ᐃᓗᓯᕐᒥᒃ ᖃᓄᐃᖕᖏᓯᐊᕐᓂᖏᓐᓂᓗ ᓄᓇᕕᒻᒥᐅ. 

ᐃᓂᕐᕋᓂᖅ ᐃᓱᓕᑎᓪᓗᒍ, ᓄᑖᖅ ᐱᒋᐊᕆᕗᖅ. ᓄᐊᑕᐅᔪᕕᓃᑦ ᐱᓇᓱᐊᕈᓯᕐᓂᑦ ᓯᑕᒪᐅᔪᖕᖏᒐᕐᑐᓂᑦ 
ᕿᒥᕐᕈᔭᐅᓂᐊᓕᕐᖁᑦ. ᑕᕐᕿᓂᑦ ᓯᕗᓂᑦᑐᓂᑦ ᑐᑭᓯᒍᑎᐅᔪᐃᑦ ᖃᓄᐃᓕᖓᓂᐅᔪᓂᑦ ᖃᐅᔨᓴᕐᓂᒥ 
ᓄᐃᑦᓯᒍᑎᐅᓂᐊᕐᖁᑦ ᓯᕗᓂᑦᑎᓂ ᐃᓗᓯᓕᕆᓂᕐᒧᑦ ᐱᖁᔭᓂᑦ ᐱᐅᓰᐅᒥᑎᑦᓯᒍᑎᐅᓛᕐᖁᑦ ᐃᓅᓯᖏᓐᓂᑦ 
ᓄᓇᕕᒻᒥ ᐃᓄᖁᑎᖏᓐᓂᑦ.  

‘‘ᐅᖃᕆᐊᓪᓚᕈᒪᕗᖓ ᑖᓐᓇ ᓄᓇᕕᒻᒥᐅᓂᒃ ᖃᐅᔨᓴᕐᓂᖅ ᓇᒻᒥᓂᒋᒻᒪᐅᒃ. ᐃᓄᓐᓄᑦ ᐱᓇᓱᐊᕐᑕᖅ 
ᖃᐅᔨᒍᑎᐅᔪᐃᓗ ᐃᓄᓐᓄᑦ ᓇᒻᒥᓂᕆᔭᐅᓚᖓᑦᓱᑎᑦ. ᑐᑭᓯᑎᑦᓯᒍᑎᐅᓂᐊᕐᑐᑦ ᖃᓄᐃᓕᖓᓕᕐᒪᖔᑕ 
ᐃᓗᓯᖏᑦ ᓄᓇᕕᒻᒥᐅᑦ ᐊᒻᒪᓗ ᐃᑲᔪᕐᓯᒍᑎᑦᓴᓕᐅᓗᓂ ᐱᓇᓱᖃᑎᒌᒍᑎᑦᓴᕗᓐᓂᑦ ᓄᓇᓖᓪᓗ. ᐅᕙᑦᑎᓄᓕ 
ᐱᐅᓯᐅᒥᑎᑦᓯᒍᑎᐅᒋᐊᓪᓚᓂᐊᕐᑐᖅ ᐱᒍᑦᔨᒍᑎᓂᑦ ᓄᐃᑦᓯᒋᐊᓪᓚᒍᑎᐅᓗᓂ ᐱᐅᓂᕐᓴᓂᑦ ᐱᒍᑦᔨᒍᑎᓂᑦ. 
ᐃᓂᕐᕋᓂᕗᑦ ᐱᒋᐊᕐᓂᖁᖅ ᑕᒫᓂ ᑲᔪᓯᖏᓐᓇᓱᓂᓗ.‘‘ ᐅᖃᕐᓂᖁᖅ ᒥᓂ ᑯᕃ, ᐳᕐᑐᓂᕐᓴᓂ ᑲᒪᔨᒻᒪᕆᒃ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ.  

ᖃᐅᔨᓴᕐᓂᖅ ᐱᒋᐊᕐᓂᖁᖅ ᑰᑦᔪᐊᕌᐱᒻᒥ ᐊᐅᒡᒍᓯ 19ᒥ ᐃᓱᓕᓂᖃᕐᓱᓂ ᑰᑦᔪᐊᒥ ᐅᑦᑑᐱᕆ 5ᒥ. 
ᐃᓚᐅᔪᕕᓂᓕᒫᑦ ᐋᓐᓂᐊᓯᐅᕐᓂᑎᒍᑦ ᖃᐅᔨᓴᕐᑕᐅᓂᕐᖁᑦ ᑕᑕᕐᓭᓱᑎᓗ ᐊᐱᕐᓲᑎᓂᒃ ᐊᐱᕐᓲᑎᐅᔪᕕᓂᕐᓂᑦ 
ᐱᓇᓱᖃᑎᒌᑦᑐᓄᑦ 40ᐅᑦᓱᑎᑦ ᐋᓐᓂᐊᓯᐅᕐᑏᑦ, ᖃᐅᔨᓴᕐᑏᑦ, ᐋᓐᓂᐊᓯᐅᕆᓂᕐᒥᒃ ᐱᓇᓱᑦᑏᑦ, ᑭᒍᑎᓕᕆᔩᑦ 
ᐊᒻᒪᓗ ᐃᓄᒃᑎᑐᓕᕐᑎᕆᔩᑦ. ᐋᓐᓂᐊᓯᐅᕆᓂᕐᑎᒍᑦ ᖃᐅᔨᓴᕐᓃᑦ ᐊᑑᑎᔭᐅᓐᓂᖁᑦ ᐅᒥᐊᕐᔪᐊᖓᓂ ᑲᓇᑎᐊᓐ 
ᐃᒪᕐᐱᓕᕆᔨᒃᑯ ᐋᒧᓐᑦᓴᓐ ᐃᓂᕐᕋᔪᕕᓂᖅ ᑕᓯᐊᔭᕐᔪᐊᒥ ᐊᒻᒪᓗ ᐅᖓᕙᐅᑉ ᓯᑦᔭᖓᑎᒍᑦ ᓄᕐᖃᑕᕐᓱᑎᑦ 
14ᓂᑦ ᓄᓇᕕᒻᒥ ᓄᓇᓕᓐᓂᑦ.  



‘‘ᑖᓐᓇ ᐃᓚᒋᔭᐅᓐᓂᖁᑦ ᐃᓂᕐᕋᓂᕐᒧᑦ. ᐱᓇᓱᐊᒻᒪᕆᓂᖅ ᐱᒋᐊᓯᕗᖅ ᐅᕙᑦᑎᓄᑦ ᓄᓇᕕᒻᒥ ᐱᑦᔪᑎᒋᑦᓱᒍ 
ᑖᒃᑯᓂᖓ ᑐᑭᓯᒪᔭᖃᓕᕋᑦᑕ ᐊᒻᒪᓗ ᐊᑐᕐᓂᖃᕐᑎᒋᐊᖃᕐᓱᒋᑦ ᐃᓄᓐᓄᑦ ᓄᓇᓕᒻᒦᑐᓄᑦ,‘‘ ᐅᖃᕐᑐᕕᓂᖅ 
ᐋᓐᓂᐊᓯᐅᕐᑎᒪᕆᒃ ᕗᕋᓐᓱᐊᔅ ᐳᓵᕐ, ᐊᖓᔪᕐᖄᖓ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖏᑦ ᓄᓇᕕᒻᒥ 
ᐃᓗᓯᓕᕆᓂᕐᒥᒃ ᑲᑎᒪᔨᒃᑯᓂ. 

ᖃᐅᔨᓴᕐᓂᖅ ᐱᓀᓗᑦᓯᑲᓪᓛᖃᑦᑕᓂᕐᖁᑦ ᓂᕆᐅᓇᖕᖏᑐᑎᒍᑦ. ᐅᑦᑑᑎᒋᓗᒍ ᐋᒧᓐᑦᓴᓐ ᕿᓂᕆᐊᖁᔭᐅᑦᓱᓂ 
ᐊᓯᐅᒪᔪᓂᑦ ᑕᓯᐅᔭᕐᔪᐊᒥ. ᓯᓚᕐᓂᓗᓐᓂᑎᒍᑦ ᐱᓀᓗᑕᐅᓐᓂᒥᔪᖅ. ᑭᓯᐊᓂᓕ 1,300 ᐅᖓᑖᓂᑦᑐᐃᑦ 
ᑭᓇᑐᐃᓐᓇᑯᑦ ᑎᒡᒍᐊᑕᕕᓃᑦ ᐃᓚᐅᖁᔭᐅᑦᓱᑎᑦ ᐊᖏᕐᓂᖁᑦ ᖃᐅᔨᓴᕐᓂᒧᑦ ᐃᓚᐅᓂᐊᕐᓂᒥᓂᒃ.  

ᐋᓐᓂᐊᓯᐅᕆᓂᕐᑎᒍᑦ ᖃᐅᔨᓴᕐᓃᑦ ᐊᑑᑎᔭᐅᓐᓂᖁᑦ ᐅᒥᐊᕐᔪᐊᒥ, ᐱᓇᓱᖃᑎᒌᑦᑐᐃᑦ ᖃᐅᔨᒪᔪᒻᒪᕇᑦ 
ᐊᐱᕐᓱᑲᑦᑕᓂᕐᖁᑦ ᓄᓇᒥ ᖃᐅᔨᓴᕐᓱᑎᑦ ᐃᓅᖃᑎᒌᑦᑐᐃᑦ ᐅᖁᒣᑦᑐᑰᕈᑎᒌᓲᖏᓐᓂᑦ ᓄᓇᕕᒻᒥ. 
ᓄᓇᓕᒻᒧᓕᖓᔪᖅ ᐱᒻᒪᕆᐅᓂᐊᕐᑐᖅ ᖃᐅᔨᓴᕐᓂᒥ ᐃᑲᔪᕐᓯᓗᑎᑦ ᓄᐃᑦᓯᒍᑎᐅᓗᓂ ᓱᓇᓂᑦ 
ᑭᖕᖒᒪᒋᔭᖃᕐᒪᖔᑕ ᐃᓄᐃᑦ ᓄᓇᓕᒻᒥᐅᑦ. 

‘‘ᙯᒐᓪᓛᒐᓗᐊᕈᒪ ᓂᐱᓕᒫᕋᓂ ᐊᑐᕐᓗᖓ ᑲᕙᒫᓐᓄᒃ ᕈᒪᓂᓕᒫᕋᓂ. ᑭᓯᐊᓂ ᐁᒍᒪ ᐊᑦᔭᓯᓗᖓ 
ᓄᓇᓕᒻᒧᓕᖓᔪᓂᑦ ᖃᓄᐃᓕᕐᐱᑖᒥ ᖃᐅᔨᓴᕈᑎᕕᓂᕐᓂᒃ… ᑲᕙᒪᓕᐊᕈᓐᓇᓕᕐᖁᖓ ᐅᖃᕐᓗᖓᓗ: ᐃᒫᒃ 
ᐃᓱᒪᕗᒍᑦ ᐊᒻᒪᓗ ᑕᒐ ᖃᓄᖅ ᐃᑲᔪᕐᓯᓂᓕᐊᓕᕐᕿᑎᒍᑦ… ᑖᓐᓇ ᐃᓅᓯᕗᓐᓂᒃ ᐱᔭᕆᐊᑭᓪᓕᑎᐅᒦᓚᖓᔪᖅ 
ᐱᓇᓱᐊᕐᑕᐅᒋᐊᓕᓐᓂᒃ ᑭᖕᖒᒪᒋᔭᕗᓐᓂᑦ ᐱᓇᓱᐊᕐᑕᐅᒋᐊᓕᓐᓂᒃ ᓄᓇᓕᕗᓐᓂᑦ, ‘‘ᐅᖃᕐᑐᕕᓂᖅ ᑐᓄ ᓇᐹᕐᑐᒃ, 
ᓯᕗᓕᕐᑎᒃ ᑰᑦᔪᐊᒥ. 

ᑐᖕᖓᕕᓪᓚᕆᖏᑦ ᖃᐅᔨᓴᕐᓂᒥ ᑯᐯᒃᓕᒫᒥ ᓇᐅᓕᒫᓂᒃ ᐃᓗᓯᓕᕆᕕᖓ ᑯᐯᒃᒥ, ᐋᓐᓂᐊᕕᖓ 
ᖃᐅᔨᓴᕐᓂᒥᒃ ᑯᐯᒃᒥ ᐃᓕᓐᓂᐊᕕᕐᔪᐊᖓᓂ ᓚᕚᓪ ᐊᒻᒪᓗ ᒥᑭᐊᓪ ᐃᓕᓐᓂᐊᕕᕐᔪᐊᖓ ᖃᐅᔨᓴᓯᔪᑦ 
ᓄᐊᑕᕕᓂᕐᓂᒃ. ᖃᐅᔨᒍᑎᐅᔪᐃᑦ ᑐᓂᔭᐅᓛᕐᑐᑦ ᐊᐅᓚᑦᓯᓂᕐᒥᒃ ᑲᑎᒪᔨᓄᑦ ᑲᒪᒋᔭᓕᓐᓂᒃ ᐱᓇᓱᐊᕐᑕᐅᔪᒥᒃ 
ᐊᒻᒪᓗ ᑭᒡᒐᑐᕐᑎᐅᔪᐃᑦ ᑎᒥᕐᓚᐅᔪᓕᒫᓂ ᓄᓇᓕᓕᒫᓂ ᐊᒻᒪᓗ ᓯᕗᓕᕐᑎᖏᑦ ᓄᓇᕕᒻᒥ.  

ᑐᑭᓯᒋᐊᕐᕕᐅᒍᓐᓇᑐᐃᑦ ᐊᑐᐃᓐᓇᐅᔪᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᕗᓐᓂ ᐅᕙᓂ nrbhss.gouv.qc.ca/in 
ᐊᒻᒪᓗ ᖃᓄᐃᓕᕐᐱᑖ? ᕓᔅᐳᒃ-ᖓᓂ (facebook.com/qanuilirpitaa/). 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᔪᑦ ᓄᐃᑕᕕᓃᑦ 1978ᒥ ᔦᒻᔅ ᐯ ᐊᒻᒪᓗ 
ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓘᓐᓇᑲᓴᖓᓂᒃ ᑯᐯᒃᓕᒫᖅ ᓄᓇᖁᑎᖓᓂ 55 
ᐃᑰᑕᖓᑕ ᑕᕐᕋᖓᓂ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂᑦ ᐃᓄᖁᑎᒥᓂᒃ 14ᓂᑦ 
ᓄᓇᓕᓐᓃᑐᓂᑦ.  

ᐱᔪᕕᓂᖅ:  ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ  
      ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓ  
 
ᑐᑭᓯᒋᐊᕐᕕᒋᓗᒍ: Rhéal Séguin 
 ᑐᑭᓯᒪᖃᑎᒌᓐᓂᒧᑦ ᐱᓇᓱᑦᑎᒃ  

 Communication Officer  
 Cell.: 418-564-6974 or  

Text messages at: rseguin.seguin@gmail.com 
 E-mail: rheal.seguin.ciussscn@ssss.gouv.qc.ca 

